Ketiga.                 

1. Takwil Yang Menbawa Kepada Fitnah.

2. Kadar kefahaman duah mengenai makna al ukhuwwah masih lagi berbeza di antara para duah.

3. Duah selama-lamanya tidak akan mencapai erti  kesedaran yang sebenar melainkan setelah beliau :  

4. Meletakkan dalam kiraannya bahawa; menzahirkan akhlak ukhuwwah imaniah dalam kehidupan dan mengajar neraca persaudaraan  adalah diantara  hadaf asasi dakwahnya.

5. Menyedari  bahawa menghidupkannya akhlak ini dalam  muamalahnya sesama muslimin dan dicernakan dalam bentuk jamaah amal yang saling berkasih-sayang .
Dengan kewujudan kedua-dua perkara barulah layak untuk para duah mendakwa kejayaan dakwahnya dan kewujudannya ini saja yang boleh menjadi alasan  kepada wujudnya jamaah mereka, walaupun kesan dakwahnya kurang atau majoriti masyarakat biasa menjauhi mereka.

Ukhuwwah berkerja kerana  Allah.

Persaudaraan yang mengikat mereka adalah ukhuwwah akidah yang sudah bermadai sekiranya ia dicernakan oleh sekelompok kecil duah kemudian mereka mewariskannya kepada generasi berikut yang akan terus menghidupkannya.

Ia merupakan persaudaraan untuk ber amal yang melangkaui batasan warna kulit dan bangsa ia yang mencampurkan seluruh Amilin dan meleburkan sebarang perbezaan antara mereka sehingga mereka menjadi seperti seirama senada:

Akan diuji persaudaraan yang diada-adakan 

Akan tetapi kami diwaktu dinihari berjalan dalam persaudaraan yang berkekalan

Atau berbeza air ikatan mereka

Air ikatan kami tawar nikmat,

Turun daripada awan yang satu.

Atau berbeza keturunan kami

Tetapi yang menyatukan kami adalah amal

Yang kami letakkannya umpama bapa.

Al Akha’ ( Persaudaraan)
Ikatan dan 

Amal 

Ia ibarat denyutan nadi yang memberi harapan untuk hidup

Ia ibarat irama yang menghiburkan qafilah dalam pengembaraan menuju fajar yang baru.

Bagi sesiapa yang mengetahui kelebihan al hadi (pengemudi yang menghibur unta dengan alunan lagunya bagi menggerakkannya) dan berdiam diri mendegar denyutan jantungnya, beliau akan merasai kelangsungan hidupnya ketika jasadnya tenang. Beliau tentu sekali akan merasa kecewa dengan gangguan walaupun sedikit yang menghilangkan  nikmat ketenangannya merasai denyutan jantungnya.

Sejauh mana seseorang itu mengetahui tujuan dan kesan persaudaraan yang menjadikannya memiliki fiqh taat yang tinggi, sekadar itu juga sebaliknya dengan kecetekan maani ukhuwwah maka dengan sedikit kesamaran dan kekaburan akan mampu membawanya kepada pepecahan. Setiap orang akan bertindak dan memiliki sikap positif sekadar mana dia memahami erti persaudaraan. Ada yang memiliki ketinggian ukhuwwah dan ada yang gugur kerana rendahnya erti ukhuwwah dalam dirinya.

Syaikh Hamid Al Askariah berkata kepada kumpulan yang menentang Imam Al Banna bahawa:

“ Mereka itu tidak ada lagi kebaikan, mereka tidak lagi dapat memahami ketinggian dakwah mereka tidak lagi mengimani kewajiban taat, sesiapa yang tidak memiliki keimanan pada kedua-dua ini maka tidak ada kebaikannya mereka berada di dalam saf kita”.

Malah lebih risikonya besar daripada semata mata memisahkan mereka dari saf  kerana fitnah apabila telah bermula dikalangan anggota yang beramal atau ianya di hidupkan semula ianya akan membuka ruang kepada jiwa generasi seterusnya untuk mengulangi fitnah. Mungkin mereka yang bertaklid ada keuzurannya tetapi dosa akan dipikul oleh pencetusnya, kerana merekalah yang memulakan bidahnya yang meneggairahkan generasi berikutnya..

Permulaan fitnah ialah pentakwilan.

Sebab berlakunya pentakwilan; ialah kerana mata hati juga seumpama mata , ada yang tidak dapat melihat jauh dan ada yang rabun dekat ada yang tidak dapat melihat hanya kerana terdapat debu lebih-lebih lagi jika di dalam gelap.

Begitulah juga mata hati mengikut kepada kekuatan kefahaman dan cahaya iman.

Setiapkali sesuatu perkara diperselisihkan terutama yang  berkaitan siasah dakwah yang tiada nas yang jelas di mana untuk memahami hukumnya perlu merujuk kepada kaedah-kaedah umum, kaedah maslahah dan mafsadah maka untuk mengeluarkan fikh semakin rumit, dan fatwanya sama ada  menghalal atau mengharam, mengharus atau memakruhkan akan menjadi lebih susah kerana ketika ada ruang untuk pentakwilan.

Jika kita lihat generasi fuqaha’ kurun pertama kita akan dapati mereka mengilzamkan diri mereka dengan (ihtiayat) banyak berhat-hati dalam bab siasah syariyyah ini. Miskipun begitu ada dikalangan mereka yang tersilap dan membawa pandangan yang asing dan tidak boleh diterima oleh jumhur. Apa lagi kita pada zaman ini ?

Fiqh generasi kurun pertama ini disempurnakan oleh Imam Al Banna dengan meletakkan asas-asas yang soheh kepada jalan dakwah dan marhalah-marhalah amalnya. Beliau telah menggariskan asas-asas kefahaman Islam yang umum bagi menentukan ruangan fikrah dan cara untuk menghuraikannya.

Generasi duah yang bersamanya telah dipakaikan dengan kefahaman ini dan mengikut tunjukajarnya:

“Mereka memanjangkan marhalah tarbiyyah

Mereka ikatkan dakwah  semata-mata dengan asas-asas akidah,

Mereka menjauhi  bertahalluf dengan parti-parti politik.

Dan berhati-hati agar tidak terjatuh kepada penguasaan golongan berkedudukan”.

Tetapi sesetengah ikhwan selepas mereka memasukki pintu takwil sedikit demi sedikit, mereka meninggalkan tarbiyyah yang sebenar yang telah mereka janjikan kepada mengambil sikap isti’jal yang menjadikan mereka mempermudahkan memberi tausiq, (syarat-syarat keanggotaan)  maka dengan pentakwilan ini telah menjauhkan mereka daripada intipati dakwah yang dikenali sebelum ini sebagaiamana generasi selepas salaf  telah menjauhkan diri daripada Islam sebenar, walaupun mereka terkenal sebagai golongan yang paling warak ketika itu..

Sebagaimana golongan yang bertakwil ingin memenangi pendapat mereka walaupun ditentang oleh jumhor tabien dan fuqaha’ lalu lahirnya golongan qadariah, muktazilah, murjiah dan khawarij. 

Begitu juga kita melihat hari ini puak-puak takwil, dan lahirnya kefahaman  yang asing yang mengharuskan bermasam muka , bertikam lidah, kerja cara bersendiri dan keluar dari baiah sedangkan mereka tidak sedar bahawa itu bukanlah perkara baru.
Hitam Yang merebak.

Untuk memberi peringatan kepada generasi awal dan akhir, generasi lama dan baru Allah 
Allah swt telah memberikan perumpamaan dan dimulakan dengan memerintah kita agar menunaikan janji:

وَأَوْفُوا بِعَهْدِ اللَّهِ إِذَا عَاهَدْتُمْ وَلَا تَنقُضُوا الْأَيْمَانَ بَعْدَ تَوْكِيدِهَا وَقَدْ جَعَلْتُمْ اللَّهَ عَلَيْكُمْ كَفِيلًا إِنَّ اللَّهَ يَعْلَمُ مَا تَفْعَلُونَ(91) النحل
Maksudnya:  Dan sempurnakanlah pesanan-pesanan dan perintah-perintah Allah apabila kamu berjanji; dan janganlah kamu merombak (mencabuli) sumpah kamu sesudah kamu menguatkannya (dengan nama Allah), sedang kamu telah menjadikan Allah sebagai Penjamin kebaikan kamu; sesungguhnya Allah sedia mengetahui akan apa yang kamu lakukan.
Setia dengan janji meliputi semua baiah muslimin kepada Rasul dan mana-mana baiah yang telah dimatrikan atas asas makruf yang disuruh oleh Allah s.w.t.

Kemudian Allah berfirman kepada mereka yang memiliki hati dan mengingatkan mereka:

وَلَا تَكُونُوا كَالَّتِي نَقَضَتْ غَزْلَهَا مِنْ بَعْدِ قُوَّةٍ أَنكَاثًا تَتَّخِذُونَ أَيْمَانَكُمْ دَخَلًا بَيْنَكُمْ أَنْ تَكُونَ أُمَّةٌ هِيَ أَرْبَى مِنْ أُمَّةٍ إِنَّمَا يَبْلُوكُمْ اللَّهُ بِهِ وَلَيُبَيِّنَنَّ لَكُمْ يَوْمَ الْقِيَامَةِ مَا كُنْتُمْ فِيهِ تَخْتَلِفُونَ(92) النحل

Maksudnya Dan janganlah kamu menjadi seperti perempuan yang telah merombak satu persatu benda yang dipintalnya, sesudah ia selesai memintalnya kuat teguh; dengan kamu menjadikan sumpah kamu sebagai tipu daya (untuk mencabuli perjanjian yang telah dimeteraikan) sesama kamu, disebabkan adanya satu golongan yang lebih ramai dari golongan lain. Sesungguhnya Allah hanya mahu menguji kamu dengan yang demikian itu; dan Ia sudah tentu akan menerangkan kepada kamu, pada hari kiamat, apa yang kamu berselisihan padanya.

Perumpamaan mereka yang memungkiri janji seumpama seorang wanita bodoh, lemah keazaman dan pandangannya yang memintal benangnya kemudian beliau merungkainya semula bercerai dan terurai)

Dan telah datang sabda rasulullah saw menjelaskan perumpamaan Allah ini dengan menjelaskan bahawa persoalan  terfitanah ini adalah persoalan terdapatnya sebahagian hati yang telah bersedia utuk terfitnah.

Ada di antara manausia telah dikurniakan Allah fitrahnya solehah yang sentiasa menolak fitnah, Ada juga yang enggan menerima sebahagian hidayah lalu disesatkan Allah. Sesiapa yang menolak fitnah dari awal akan terselamat apabila berakhirnya fitnah. Sesiapa yang menerimanya pada permulaannya akan tercetak titik hitam di hatinya sehinggalah titik hitam itu merebak keseluruh hatinya.

Sabda rasulullah saw:

“ Fitnah didedahkan kepada hati umpama tikar, seinci-seinci, mana-mana hati yang menyerapnya akan termaktub padanya titik hitam, mana-mana hati yang menolaknya akan termaktub padanya titik-titik putih sehingga jadilah dua hati, hati putih bersih dan yang satu lagi hitam, seperti belanga yang terbalik yang tidak mengetahui makruf itu makruf dan tidak menolak kemungkaran melainkan apa yang disukai nafsunya”

 Soheh Muslim.

Kemungkinan juga hati seseorang itu mempunyai persediaan untuk terfitnah tetapi waktu senang, aman dan selamat tidak menonjolkan kelemahannya dan ia tersembunyi tetapi apabila wujud kesamaran dan ada yang meniupkkan gelombang tersingkaplah kelemahannya. 

Seperti orang yang sakit semput atau lelah. Alangkah nikmatnya menyedut udara yang segar dan bersih tetapi apabila angin menerbangkan debu akan terjelirlah lidahnya, sesaklah dadanya dan tercekik.
Umpama air yang tenang tetapi pada dasarnya terdapat keladak apabila dilontarkan batu hilanglah kejernihannya sedangkan sebelumnya engkau menyangka ia air yang jernih. Tetapi kolam yang bersih daripada keladak akan bertambah bercahaya dan indah apabila dilontarkan batu kedalamnya disebabkan balikan cahaya dan bayangan dedaun hijau daripada ombak kecil yang berlaku.

Lihatlah kesan batu fitnah dalam hati yang dikuasai keladak. Oleh itu janganlah tertipu dengan ketenangan air dan jangan pula mengatakan kami terlalu membesarkan isu apabila diumpamakan hati orang yang terfitnah umpama belanga yang terbalik. Kerana telah ramai yang kami lihat mereka mengakhiri hidup mereka dengan meninggalkan solat.

Dakwah Terpelihara.

Sedarlah sesiapa yang enggan; beliau tidak akan memudaratkan dakwah sedikit pun kerana dakwah akan  terpelihara. Tidak ada siapa yang boleh meruntuhkan binaan yang dibina oleh Allah, Seorang yang akan ikhlas disucikan oleh sifat benarnya dan mendidndinginya dari kebatilan. Seorang yang bijak sekalipun tidak akan mampu menonjolkan kebersihan dirinya jika dalam kebatilan.

Sebagaimana Abdul Qadir Audah rahimahullah berkata:

( Dakwah ini adalah kepunyaan Allah bukannya milik individu. Allah telah mengajar orang-orang beriman bahawa dakwah terikat dengan kehendakNya bukan kepada para duah, nasib setiap individu daripada dakwah ialah sesiapa yang beramal untuknya maka Allah akan memuliakannya dengan sdebab amalnya, sesiapa yang meninggalkan beramal untuk dakwah maka Allah akan menjauhkan kebaikan daripadanya dan dakwah tidak akan mendapat mudarat sedikitpun)

Malah imam Al-Banna rahimahullah menyedari terdapat beberapa peristiwa yang memberi manfaat kepada dakwah. Beliau telah menceritakan bahawa apabila salah seorang penentang Harakah Ikhwan menulis artikal mengutuk para amilin yang berkerja untuk dakwah dan dijawab oleh mereka , ( maka selepas jawaban tersebut telah menjadikan manusia mengambil berat terhadap dakwah dan menjadikan mereka memberi perhatian kepada aktiviti-aktiviti Jamaah, sehinggakan ia menjadi faktur terbesar yang membawa tersebarnya dakwah dan ramainya golongan yang menyertai dakwah)

Terhanyut.

Oleh sebab itu generasi terdahulu merasai kasihan kepada golongan yang terfitnah, dan telah memberi amaran kepada mereka mengenai akibatnya yang buruk.

Huzaifah al Yaman berkata:

“Jauhilah kamu sekelian daripada fitnah, kerana tidak seorang pun yang terlibat melainkan akan dihanyutkan bersamanya sebagaimana banjir menghanyutkan najis-najis kering”

Qatadah bin Daamah rahimahullah, seorang ulama tabien telah menggambarkan kepada kita satu pengalaman fitnah yang dilihatnya dan beliau melukiskan kepada kita kesan-kesan yang dilihat dengan katanya:

( Demi Allah kami telah melihat satu kaum amat pantas terjebak kedalam kancah fitnah bertempur di dalamnya dan satun kaum pula bertahan diri daripada terjebak kedalamnya kerana gerun dan takutkan Allah daripada akibatnya. Apabila segalanya tersingkap maka di dapati mereka yang bertahan dan tidak terlibat di dalam fitnah lebih baik jiwanya, lebih sejuk dadanya dan lebih ringan tulangnya daripada mereka yang tergesa-gesa terjebak kedalam kancah fitnah dimana tindakan mereka telah menjadi duri yang menikam hati mereka apabila mereka mengingatinya. Alangkah ya Allah sekiranya manusia mengetahui kesannya ketika mereka mula melangkah nescaya ramai lagi generasi ummah akan memahaminya)

Demi Allah kami juga telah melihat apa yang dilihat oleh Qatadah dan kami juga kenal mereka yang terjebak kedalam fitnah seolah-olah jasad mereka telah musnah dan hati mereka terputus apabila mereka mengingati kemulian mereka yang telah tercemar setelah terjebak kedalam fitnah.

Tidak akan terselamat daripada fitnah melainkan seseorang yang memiliki sifat kepimpinan; seorang yang memiliki akhlak sebagai pemimpin, pengasih dan cintakan taubat. Walaupun beliau mungkin tertipu oleh perhiasan yang diukir oleh tukang fitnah tetapi beliau akan segera kembali kepada kewarasan dan kebenaran. Beliau merupakan golongan yang ketiga daripada tiga golongan yang disifatkan oleh Huzaifah bin al-Yaman dalam kata-katanya:

( sesungguhnya fitnah akan dihadapi oleh tiga golongan:

Seorang yang garang pembunuh yang tidak dibawa kepadanya satupun masalah melainkan akan dilawan dengan pedang.

Seorang khatib yang sentiasa mengajak kepada fitnah

Dan seorang pemimpin.

Kedua-dua golongan pertama sememangnya akan terjebak kedalam fitnah manakala seorang pemimpin akan membuat penyelidikan sehingga nyata kepadanya sesuatu)

Seorang yang memiliki sifat yang bengis tidak mempunyai harapan untuk terselamat daripada fitnah. Manakala seorang khatibpun memiliki pedang juga sebagaimana Ibn Abbas berkata yang diriwayatkan daripada kata-katanya bahawa pedang kahatib adalah lidahnya yang sentiasa bersamanya.

Melainkan seorang yang mempunyai akhlak pemimpin. Fitnah adalah ujian untuknya sekiranya akhlak kepimpinan yang dimilikinya lebih banyak daripada dua akhlak sebelumnya maka beliau akan dapat menghalusi fitnah yang datang dan dapat membezakan antara yang benar dan yang salah. Sekiranya akhlak kepimpinan itu lemah beliau akan terjebak kekancah fitnah, mungkin beliau akan sedar diperingkat permulaannya, mungkin juga dipertengahannya atau dipenghujungnya sekadarmana beliau memiliki akhlak kepimpinan, kebijaksanaan dan ilmu.

Sesungguhnya ( Fitnah itu apabila ia muncul akan diketahui oleh semua orang alim tetapi apabila ia telah berlalu semua orang jahilpun tahu) sebagaimana kata-kata al-Hasan al-Basri ketua para tabien

Sekiranya ilmunya lengkap beliau akan dapat melihat fitnah sebelum ia muncul lagi dan beliau sudah melihat natijahnya seolah-olah telah dibukakan hijab perkara ghaib kepadanya. Lewatnya beliau mengetahui keburukannya apabila kurang ilmunya. Maka apabila fitnah telah berakhir maka tidak ada faedah lagi kepada pendapatnya apabila para duah telah berpecah dan telah muflis. Ketika itu semua orang sudah melihat dengan matanya bukan lagi melihat dengan hatinya perkara yang akan berlaku. Semua orang yang tidak berilmupun akan melihat natijahnya. Waktu itu tidak ada yang dapat menyelamatkannya daripada kelalaiannya yang lalu melainkan taubat nasuha yang dapat menyelamatkannya daripada fitnah yang akan datang. Seterusnya beliau berbekalkan dengan ketakwaan, menyempurnakan ilmunya dengan mempelajari dalil petunjuk, melangkah bersama jalan dakwah dan berputar bersama sistem Jamaah, perencanaan dan urufnya.

� Syed Qutb, Dzilal.


� Majallah ad Dakwah. Bil 52.


� Muzakkirat al-Dakwah wa al-Daiyyah.


� Tarikh al-Bukhari al-Kabir.jil 1.

